
sþ. :324.Tillaga til þingsályktunar
um endurgreiðslu it aðflutningsgjöldum af minkum.

Flm.: Steingrímur Steinþórsson, Asgeír Ásgeirsson, Jóhann Jósefsson,
Sigfús Sigurhjartarson.

Alþingi ályktar að heimila ríkisstjórninni að endurgreiða aðflutningsgjöld af
úrvalsminkum þeim, 65 að tölu, sem Loðdýraræktarfélag Íslands er að flytja inn
til kynbóta á minka stofni landsmanna.

Greinargerð.
Tillaga þessi er flutt að beiðni stjórnar Loðdýruræk tarf'élags Islands, og fylgdi

tillögunni svo látandi greinargerð:
Stjórn L. R. 1. hefur unnið að því 2 s, l. úr, að fluttir yrðu til landsins úrvals-

minkar frá Ameríku, .- af þeim afbrigðum, sem þar eru í mestu áliti og hæstu
verði, - i þvi skyni að bæta þann minkastofn. sem fyrir er í landinu. Einnig
hafði -félagsstjórnin hug á því að flytja inn frá Ameríku úrvals silfurrefi, en hefur
þó ekki fylgt því máli eftir til framkvæmda, af ástæðum, sem skýrt er frá í bréfi
félagsins, dags. 22. nóv. s.L, til fjárhagsnefndar Nd. Alþingis og beggja land-
búnaðarnefnda, - og vísast til þess bréfs um aðgerðir L. R. 1. i þessu máli. .

Af minkum (61 að tölu), sem þar ræðir um, komu hingað til Reykjavikur um
miðjan desember s. 1. 59 dýr, og var eitt þeirra dautt, er hingað kom. Til viðbótar
við þessi dýr eru nú á leiðinni til landsins 6 Kobukominkar, sem áttu að koma Í
fyrri sendingunni, en fengust ekki keyptir hjá þeim minkaeiganda í Bandaríkjun-
um, sem talinn er að eiga þar bezta stofn Kobukominka, fyrr en eftir miðjan des-
ember. Fyrr en þetta vildi hann ekki selja úr búi sínu sakir þess, að hann taldi,
að þá fyrst væru yrðlingarnir frú vorinu komnir svo í feldinn, að hann gæti valið
úr þeim virkilega góð dýr, _.- en annað "ill hann ekki láta, þegar um lífdýr el'

að ræða.
Þegar Kobukominkamír eru komnir til landsins, verða það alls 65 minkar, sem

um er að ræða að þessu sinni.
Verð á hinum ólíku afbrigðum, sem inn eru flutt, er mjög misjafnt, eða frú

$ 75.00 og: allt upp í $ 500.00. Samtals er innkaupsverðið fob $ 11900.00, eða sem
næst $183.00 að meðaltali á hvert dýr. 1 ísl. krónum gerir þetta alls kr. 77350.00 og
meðalverð kr. 1190.00. Við þessar tölur má bæla um 10% sem kostnaði, er tollur
yrði reiknaður af, ef til þess kæmi. Verður þú kaupverðið alls sem næst kr. 85000.00
og meðalverð kr. 1300.00. Nú er Iolltaxtinn 30 O{, og verður þú tollur alls 25500.00
eða kr. 390.00 til jafnaðar á hvert dST.

Fyrir kaupendur dýranna er hér því um tilfinnanlegar upphæðir að ræða, en
fyrir ríkissjóðinn skiptir upphæðin engu máli. Og takist vel til með eldi þessara
minka hér fram í tímann, þá má búast við, að minkaræktin skili i framtíðinni
drjúgum upphæðum í erlendum gjaldeyri, til hagsmuna fyrir þjóðarbúið.

Þess má geta, að stjórn L. R. 1. er kunnugt um, að Norðmenn hafa nú nýlega
fengið í flugvél frá Ameríku 825 úrvalsminka og að ekki er krafizt tolls af þeim
í norska ríkissjóðinn. Má af þessu marka, hverja áherzlu Norðmenn leggja á að
bæta loðdýrastofn sinu nú eftir stríðið og hverjum skilningi þeir mæta hjá stjórnar-
völdum sinum.


